
>>> |  המשך אין עמוד ב'  |

א קעניג האט זיך ארויסגעלאזט אויף א שפאציר אין באגלייטונג פון זיינע שרים און 
קנעכט. אויפן וועג זענען זיי דורכגעגאנגען שטעט און דערפלעך וואו עס וואוינען 
זיי  ווייסן  פונדעסטוועגן  אבער  קעניג,  דעם  נישט  קענען  וועלכע  מענטשן  פשוט'ע 

אז אינעם הויפטשטאט געפינט זיך א קעניג וואס הערשט איבער די גאנצע לאנד.
אזוי פארנדיג צווישן די פעלדער, איז צוגעגאנגען צום קעניג א יונגער דארפסמאן 
און ער פרעגט אים: ווער ביסטו און וואס טוסטו דא אין מיין פעלד? גלייך זענען 
די קנעכט פונעם קעניג צוגעלאפן צו אים און האבן אים געוואלט הרג'נען וועגן זיין 
געפערליכע חוצפה, אבער דער קעניג האט זיי אפגעהאלטן, זאגנדיג: פארוואס ווילט 
איר אים הרג'נען? ער קען דאך נישט דעם קעניג, און אלע מענטשן פון זיין ארט 

זענען פונקט אזוי ווי אים.
דער קעניג האט אים צוגערופן און האט אים ערקלערט וויאזוי מען פירט זיך אויף 
ווען  פארשטאנען.  האט  דארפסמאן  דער  און  קעניג,  דעם  נעבן  שטייט  מען  ווען 
דער קעניג האט געזען אז ער פארשטייט און נעמט אן דאס וואס מען רעדט צו 
אים, האט ער געפינען חן אין זיינע אויגן און ער האט אים מיטגענומען מיט זיך 
צו זיין פאלאץ, וואו מען האט אים אויסגעלערנט דעם גאנצן סדר וויאזוי עס גייט 
ביים קעניג און וויאזוי עס פאסט זיך צו פירן פאר איינעם וואס דרייט זיך ביים 

קעניגליכן פאלאץ.
ער איז זייער שנעל געשטיגן העכער און העכער, ביז ער אז געווארן א שר ביים 
קעניג. אינעם טאג וואס מען האט אים אויפגענומען פאר א שר, האט דער קעניג 
נישט  מער  דיך  זאלסט  דו  אז  דיר,  פון  איך  בעט  זאך  איין  נאר  אים:  צו  געזאגט 

צוריקקערן צו דיין דארף און צו דיין געבורט־ארט.
דער נייער שר האט נישט פארשטאנען: דאס איז וואס דער קעניג האט אים צו 

זאגן, אינעם טאג וואס ער נעמט אים אויף פאר א שר אין זיין קעניגרייך?
מיר זענען דורכגעגאנגען דעם חודש אלול, און די טעג ווען דער קעניג געפינט זיך 
אין פעלד איז שוין כמעט אונטער אונז. אין די טעג וואס זענען דורכגעגאנגען האט 
יעדער איינער פון אונז פראבירט שטייגן און ארויפגיין העכער און גוטע מעלות און 
מידות, אין תורה און אין תפילה, און יעצט קומען מיר אן צום גרויסן און הייליגן 

טאג 'יום הכיפורים'.
אין דעם טאג, ווען עס איז שוין כמעט ביינאכט, נאכדעם וואס עס איז שוין כמעט 
א גאנצן טאג וואס מיר האבן גארנישט אריינגענומען קיין עסן אין מויל, און מיר 
זענען געגליכן צו מלאכים, ליינען מיר אין די תורה ביי מנחה די פרשת העריות וואס 
שטייט אין פרשת אחרי. לכאורה איז דאס נישט פארשטענדליך – פונקט יעצט, 

ווען אלע אידן זענען געגליכן צו מלאכים, דארף מען אנזאגן אידן וועגן עריות?
נאר, דא זאגט אונז דער קעניג: געדענק, מיין קינד, פון וואו דו ביסט געקומען און 
פון וואו איך האב דיר ארויסגעצויגן. געדענק ווי דו ביסט געווען א פארשעמטער 
שיינקייט  גאנצן  דיין  מיט  מיר,  פאר  שטייסט  דו  ווען  יעצט  און  קינד,  דארפיש 
זייענדיג ענדליך צו א מלאך, געדענק דיין פארגאנגענהייט און פארגעס נישט דיין 
שוואכקייטן, און אין עטליכע שעה ארום ווען דו וועסט דיך זעצן עסן און טרינקען 
אזוי ווי יעדער מענטש, לאז נישט דער יצר הרע דיר פארנארן און דיר איינרעדן אז 
דו וועסט מער נישט קענען זינדיגן, נאר טו דיך דערווייטערן פונעם ארט פון וואו 

דו ביסט געקומען, און דו וועסט מער נישט דורכפאלן.
(עפ"י טיב המועדים – תשרי־יום הכיפורים)

מיר שטיין אצינד אין די העכסטע טעג פון יאר. אויף די טעג זענען די הייליגע חכמים מגלה [ר"ה יח. א] 
אז אין די טעג איז א איד נאנט צום בורא כל העולמים און זיין נאנטקייט איז נענטער ווי א גאנץ יאר, און 
איבער זיי האט דער הייליגער נביא ישעי' [נה, ו] געזאגט דער פסוק דרשו ה' בהמצאו קראוהו בהיותו קרוב, 
ווייל אין די טעג איז א איד נאנט צום רבוש"ע, אין די טעג באקומט א איד די מעגליכקייט תשובה צו טון 

בשלימות און אין הימל נעמט מען אן זיין תשובה.
נאך א מקור איבער די גרויסקייט פון די עשרת ימי תשובה אין שפיץ פון דער הייליגער יום כיפור, טרעפן 
מיר אין די ווערטער פון חז"ל, וויאזוי זיי לייגן אראפ וואס עס גייט פאר די טעג אין הימל און אז ראש השנה 
שרייבט מען איין די צדיקים בספרן של צדיקים, און אז די בינונים זענען תלויים ועומדים ביז יום כיפור און 

אין די טעג קענען זיי תשובה טון און פארשריבן ווערן צום לעבן.
אין די טעג גייט דער איד ארויף א דרגה נאך א דרגה. אויב ער טוט תשובה קומט ער אן צו די העכסטע 
דרגה איבער וואס עס שטייט דער הייליגער פסוק 'לפני השם תטהרו', און כידוע איז דער עצם טאג מכפר 

ומטהר אז מען טוט תשובה.
אז מען וועט זיך מתבונן זיין אין די עבודה פון דעם טאג, וועט מען זען אז בנוסף צו די מצוה פון תשובה 
וואס איז דער עצם פון דעם טאג, איז אויך דער וועג פון תשובה א חלק פון דעם טאג, דער זאגן דער וידוי.
במשך דעם הייליגן טאג וועט מען צען מאל זאגן וידוי, און דאס קומט אונז צו ווייזן אז דער זאגן די וידוי 

אין דעם טאג איז אן עיקר חלק פון דעם טאג.
ווי גרויס און ווי חשוב די וידוי איז, קען מען זיך ארויסלערנען פון דער תיקון וואס חז"ל האבן מתקן געווען 
אז מען זאל זיך מתוודה זיין אויך ביי מנחה ערב יום כיפור. די גמרא זאגט ביים אראפברענגען די הלכה אז 
דער טעם דערפאר איז ווייל מען האט חושש געווען אז דער מענטש וועט זיך חלילה דערשטיקן ביים עסן 
די סעודה המפסקת, און נישט וועלנדיג אז ער זאל אוועקגיין פון די וועלט אן וידוי, האט מען מתקן געווען 

אז ער זאל זאגן וידוי אין דעם טאג.
מען זעט פון דעם ווי טייער איז דער וידוי, אז מען האט אזוי מורא אז א איד זאל אוועקגיין פון די וועלט אן 
וידוי, אפילו אז דער חשש פון זיך דערשטיקן ביים עסן איז א ווייטער חשש, דאך האט מען חושש געווען 

דערצו און גוזר געווען די גזירה אז מען זאל זיך מתוודה זיין אויך ביי תפילת מנחה.
דער דגש וואס מען האט געלייגט אויף וידוי פאדערט פון אונז אז מיר זאלן דערוועקן אונזערע הערצער 
איבער די חשיבות פון וידוי און עס נעמען מיט די פולסטע מאס ערנסטקייט, און דאס איז געזאגט געווארן 

סיי אויף יום כיפור און סיי אויף א גאנץ יאר.
טאג טעגליך זאגן מיר ביים דאווענען תחנון. מען קלאפט זיך אשמנו, בגדנו, אבער נישט אלעמאל איז דער 
הארץ דאהי. אסאך מאל איז עס ליידער א בחינה פון מצות אנשים מלומדה, מען קלאפט אויפ'ן הארץ, 
אבער דער הארץ איז נישט דא, און אז מען זעט די וויכטיגקייט פון דעם, פאדערט זיך אז מען זאל צולייגן 

דערצו מער קאפ.
די חשיבות פון וידוי איז א גאנץ יאר וביתר שאת אין דעם גרויסן און דעם הייליגן טאג ווען די תשובה איז 
די עיקר. עס קען דורכגיין דעם גאנצן טאג און מען זאל זאגן די פיוטים מיט א גרויסן ברען און א גרויסע 
התלהבות, אבער אויב עס פעלט די חלק הוידוי, האט מען ליידער נישט יוצא געווען דעם טאג, בפרט לויט 

דער רמב"ם אז יום כיפור איז מכפר נאר לשבים – פאר די וואס טוען תשובה.
אויך ביי דער כהן גדול זעט מען אז ער האט 
זיך דריי מאל מתוודה געווען אין דעם טאג 
כלל  פאר'ן  און  כהנים  די  פאר  זיך,  פאר   –
ישראל, זאגנדיג די הייליגע ווערטער: אנא ה' 
חטאו עוו פשעו עמך ישראל וכו', אנא בשם 
כפר נא לעוונות ולחטאים ולפשעים, שחטאו 

ושעוו ושפשעו לפניך וכו'.

עבירות  די  ארויסזאגן  און  וידוי  פון  ענין  דער 
בפה מלא איז געווען א דבר פשוט ביי די גדולי 
מיר  האט  עס  דור.  פריערדיגער  די  פון  ישראל 
אמאל דערציילט הגה"צ רבי זונדל קרויזער זצ"ל 
אז עס אים אמאל אויסגעקומען צו דאווענען א 
מעריב ביים בריסקער רב זצ"ל. ער איז געווען 
געשטאנען  איז  ער  און  מנין,  דער  פון  טייל  א 
ווי  הערן  געקענט  און  רב  בריסקער  דעם  נעבן 
ער דאווענט די שטילע שמונה עשרה. ווען דער 

בריסקער רב זצ"ל איז אנגעקומען צו "שומע תפלה" האט ער געקענט הערן ווי ער זאגט דער וידוי 
פון אנא השם חטאתי עויתי פשעתי וואס עס ווערט אראפגעברענגט אין אסאך סידורים.

האט ער דערציילט אז ער האט נישט געקענט הערן די חטאים וואס ער רעכענט אויס, אבער ער 
האט יא געהערט די טיפע קרעכצן, די ווייטאג וואס עס איז ארויס פון אים, וויאזוי ער האט באוויינט 

זיינע חטאים, ער האט געהערט ווי ער זאגט ארויס דריי מאל אוי! אוי! אוי!
ר' זונדל זצ"ל פלעגט אויספירן אז דאס איז געווען א פשוט'ער מוצאי שבת, נישט מוצאי שבת פון 

סליחות אדער פון חודש אלול.
אז דאס איז געווען ביי א פשוט'ע שמונה עשרה, איז זיכער אז ווען מען רעדט פון די יום כיפור'דיגע 
וידוי אז עס דארף זיין מיט כוונה, אז דער על חטא זאל זיין מיט כוונה, מיט א קלארקייט וואס איז 

דער זינד און מיט א טיפע און דורכדרינגליכע חרטה.
די הארבקייט פון זאגן וידוי מיט כוונה ווערט געברענגט אין אסאך ערטער, אבער באריכות ווערט 
עס אויסגעשמועסט אין די ווערטער פון דעם הייליגן של"ה אין מסכת יומא [עמוד התשובה פרק 

נר מצוה הלכות תשובה ד"ה בפיך].
זענען  דאס  און  אויסזען,  דארף  וידוי  א  וויאזוי  יסודות  די  אראפ  ער  שטעלט  ווערטער  זיינע  אין 
וביראה,  באימה,  בהכנעה,  חטאיו,  ויפרט  שיחו  ישפוך  ה'  לפני  וידוי  מצות  ווערטער:  הייליגע  זיינע 
ממלך  וכפרה  וסליחה  מחילה  לבקש  ודמעה,  בבכי  הלב,  ובקריעת  כריעה,  ובברך  וחיל,  וזיע,  ברתת, 

מוחל וסולח ברוך הוא.
דערביי ברענגט ער אראפ די ווערטער פון דעם בעל החרדים [ריש פרק ב'] וואס שרייבט אז אזוי ווי 
מיר ווייסן אז בזמן הבית אויב האט מען געברענגט א קרבן און עס איז געווען אן קיין כוונה ווערט 
עס אנגערופן 'זבח רשעים תועבה', איז די זעלבע זאך אויך ביי וידוי, אז אויב עס ווערט געזאגט אן 

קיין כוונה איז עס א תועבה.
זיך  וועט  ער  און  תשובה  אמת'דיג  נישט  טוט  מען  אויב  אז  צו,  לייגט  ארט  אויפ'ן  חרדים  דער 
וועט  מלאך  דער  משחית,  א  אויף  איבערגעדרייט  ווערן  וידוי  דער  וועט  זינד  די  צו  צוריקקערן 
ארויפגיין אין הימל און מקטרג זיין אויף דעם איד און זאגן אויף אים אז די וידוי איז נישט געווען 

אן אמת'ע.
דער שלה"ק ברענגט אראפ די דערמאנטע ווערטער פון די חרדים, און פירט אויס אז וועגן אזא 
סארט וידוי האט מען מתקן געווען אז מען זאל זאגן דער "על חטא שחטאנו לפניך בוידוי", אז מען 

איז זיך מתוודה אז וידוי איז נישט געווען גוט און אמת'דיג.
אויך דער יסוד ושורש העבודה (שער האיתן, פ"ו) דערמאנט די נושא און פירט אויס אז וויאזוי זאל 
א מענטש זיך נישט שעמען פאר זיך אליין צו זאגן אזא וידוי, אינדערצייט וואס ער אליין האט 
נישט אינזינען וואס ער זאגט, און ער פירט אויס אז איינער וואס פירט זיך אזוי איז ליידער א גונב 
דעת המקום און ער רעדט דארט ארום עטליכע זאכן וואס געשעט צו אזא איינער וואס זאגט וידוי 

און בשעת'ן זאגן האט ער נישט אינזינען וואס ער זאגט.
פון די אלע יסודות וואס מען האט אראפגעברענגט ביז אהער, קומט אויס אז ווען א איד איז זיך 
מתוודה און ער האט נישט קיין אמת'ע חרטה קען עס נאך דערוועקן א קטרוג אויף דעם איד רח"ל.

אז  כדבריך',  סלחתי  ה'  'ויאמר  פסוק  דער  אויף  צדיקים  פריערדיגע  די  פון  ווארט  די  ידוע  איז  עס 
הקב"ה זאגט פאר'ן איד אז די סליחה וועט זיין לויט דיין דיבור. אויב דיין דיבור איז אן אמת'ער 

דיבור וועט עס נתקבל ווערן, ווייל עס וועט זיך ווענדן אין דעם דיבור פון דער מענטש.
דאגעגען טרעפן מיר אין זוה"ק [ח"ג רלא. א] די גרויסע מעלה פון א איד וואס איז זיך אליין מתוודה 
און ווארט נישט אז ער זאל זיך מוזן מתוודה זיין, נאר ער קומט מדעת עצמו און איז זיך מתוודה 

אנערקענענדיג אז ער האט געטון א זאך וואס איז נישט ריכטיג. 
דער זוה"ק זאגט אז אזא איד איז זוכה אז דער באשעפער אליין איז אים דן און ער פאלט נישט 

אריין אין די הענט פון די מקטריגים און הקב"ה איז אים דן לטובה.
אויפ'ן ארט געבט דער זוה"ק צו פארשטיין פארוואס עס איז אזוי, און ער זאגט אז ווען א מענטש 
איז עובר אן עבירה רח"ל ווערט באשאפן דער מקטרג און דער מקטרג קומט עדות זאגן אויף דער 
מענטש אז ער האט עובר געווען די עבירה און אזוי זעט מען אין הימל די מעשה, אבער ווען דער 
מענטש אליין איז זיך מתוודה, קומט אויס אז דער מענטש אליין איז מעיד אויף זיך אז ער האט 
עובר געווען די עבירה און ער כאפט אויס דעם מקטרג, און אזוי ווי דער מענטש איז דאך א קרוב 
צו זיך אליין און א קרוב איז דאך פסול לעדות קומט אויס אז עס איז נישט דא ווער עס זאל מקטרג 
זיין אויפ'ן מענטש, און עס איז ווי חז"ל זאגן אז מודה בקנס ואחר כך באו עדים, וואס די הלכה איז 

אז ער איז פטור, און ווי דער פסוק זאגט אין משלי [כח. יג] ומודה ועוזב ירוחם.
זעענדיג די גרויסע מעלה פון אן אמת'ע וידוי איז פשוט אז א איד זאל זיך שטארקן און זיכער מאכן 
אז זיין וידוי איז גאנץ, און אויב ער קען זאל ער פאר יום כיפור לערנען די פירוש המילות פון דער 
וידוי און ווען ער זאגט עס זאל ער עס זאגן מיט'ן גאנצן הארץ און מיט א החלטה גמורה שלא ישוב 
לכסלה עוד, און מען זאל זוכה זיין צו ווערן פארשריבן בספרן של צדיקים גמורים און פועל'ן א זיס 

און א לעכטיג יאר פאר זיך און פאר גאנץ כלל ישראל, אמן.

>>> |  טיב הפרשה  |  המשך פון עמוד א'  |

א שליח פון הימלא שליח פון הימל
אין א טאג קומט אריין צו מיר א איד און ער 
דערציילט  ער  געשיכטע.  זיין  מיר  דערציילט 
און  מאנטשעסטער  אין  וואוינט  ער  אז  מיר 
אז ער האט יארן לאנג געווארט צו טרעפן זיין 

באשערטע זיווג.
"ענדליך האב איך עס געטראפן און מיר האבן 
ווייטער,  איד  דער  דערציילט  געהאט",  חתונה 
"אבער א שטיק צייט נאך די חתונה האט מען 
ה"י,  מחלה  ביטערע  די  ווייב  מיין  ביי  געטראפן 
און מיר האבן זיך געדרייט פון איין דאקטאר צו 
פאר  געטראפן  האט  מען  ווען  ביז  אנדערע  די 

א רפואה".
האט  רפואה  די  אבער  געהיילט,  איר  האט  מען 
געקאסט א טייערן פרייז, מען האט איר געמוזט 

אפשניידן די הענט ה"י.
איך וואלט זיך פארגעשטעלט אז דער איד זאל 
צו  אנגערופן  זיך  האט  ער  אבער  צובראכן,  זיין 
מיר אז ער איז עס מקבל באהבה און אז דאס 
איז זיין תיקון, און אז ער איז זיך מחזק אז עס 

וועט זיין גוט.
זיין  דערציילן  געענדיגט  האט  איד  דער 
געשיכטע, און איז ארויס פון צימער. איך האב 
מיר  האט  איד  דער  וואס  צי  געוואונדערט  זיך 
דערציילט די געשיכטע, וואס האט ער געוואלט 
נישט  אז  זיכער  געווען  בין  איך  דערמיט,  זאגן 
סתם אזוי האט מען מיר געשיקט די געשיכטע.

איד  דער  מינוט.  עטליכע  אריבער  איז  עס 
א  אריין  קומט  עס  און  צימער  פון  ארויס  איז 
צווייטער איד און הייבט מיר אן צו זאגן אז ער 
איז א טאטע פון דריי קינדער און ער וויל זיך 
גט'ן ווייל זיי לעבן נישט גוט. ווען איך האב אים 
געפרעגט וואס איז געשען? האט ער נישט קיין 
האט  ער  אז  זעענדיג  זאגן.  צו  סיבה  געהעריגע 
דערציילט  אים  איך  האב  זאגן,  צו  וואס  נישט 
וואס עס האט זיך ממש יעצט אפגעשפילט ביי 
מיר אין צימער און אויסגעפירט צו אים אז ער 
זאל זיך אפלערנען פון אים וויאזוי מען קוקט אן 
א זאך, און וויאזוי אויך נאך אזא שוועריגקייט 
איינער  זיך  וויל  דא  און  איר,  מיט  ער  בלייבט 

אפ'גט'ן וועגן אזא נארישקייט.
געזאגט  איד  דער  האט  געשיכטע  די  הערנדיג 
ער  האט  ארט  אויפ'ן  און  אן,  עס  נעמט  ער  אז 
צוריקגעצויגן פון זיין החלטה, און באשלאסן צו 
ארבעטן אויף זיינע מידות און בלייבן מיט זיין 

ווייב.
אים  האט  השי"ת  ווי  קלאר  געזען  האב  איך 
קענען  זאל  איך  אז  מיר  צו  אריינגעשיקט 
אידישער  אנדערער  אן  אים  אדאנק  ראטעווען 

שטוב.
דערציילט דורך דער בעל המעשה: מורינו הרב שליט"א

די עבודה פון יום כיפור ביים הייליגן 
חפץ חיים

ארום  נעמט  געפיל  דערהויבענער  א  און  הייליגער  א 
אלע אידן אין די שטאט ראדין, אין די שול וואו דער 
הייליגער חפץ חיים זצ"ל דאווענט אין די הייליגע טעג.

זכיה  די  האבן  וויל  יעדער  געפאקט.  פול  איז  שול  די 
שול.  איין  אין  צדיק  גרויסן  דעם  מיט  דאווענען  צו 
חיים  חפץ  הייליגער  דער   שטיל,  ווערט  מיטאמאל 

באווייזט זיך ביים שוועל.
אריין  דאווענען  די  גייט  דא,  איז  חיים  חפץ  דער  אז 
המקום,  דעת  על  נדרי,  כל  זאגט  מען  שוואונג,  אין 
תשובה  די  לופטן,  די  אין  זיך  שפירט  העכערקייט  א 

אטמאספער שפירט זיך אין די לופטן.
און  דאווענען  דער  זיך  ענדיגט  צייט  לענגערע  א  נאך 
דער עולם גייט אהיים, יעדער צו זיין שטוב. געציילטע 
דער  איז  זיי  צווישן  שול,  אין  איבער  בלייבן  אידן 
הייליגער חפץ חיים און אן עלענדער איד מיט'ן נאמען 

הערשל קאמיניצער.
וואס  אינדערצייט  הערשל.  ר'  איז  איד  עלענדער  אן 
אלע זיינע ארומיגע האבן זוכה געווען אויפצושטעלן א 
אידישער שטוב איז ער געבליבן אליין, אפגעזונדערט 

פון די וועלט.
ער  יסורים.  בעל  א  הערשל  ר'  איז  אן  קליינווייז  פון 
ליידט פון א סארט מחלה און צוליב די מחלה קען ער 
נישט חתונה האבן כל ימיו און בלייבט איבער א בחור.

הערשל  איז  נשמה  צוקלאפטע  א  און  צובראכענע  א 
יעצט  אבער  צובראכן,  ער  איז  יאר  גאנץ  א  געווען. 
זיך  ער  שפירט  יאר  פון  נאכט  הייליגסטער  די  אין 
צובראכענער ווי אייביג, און ער קען נישט איבערקומען 

די צובראכנקייט וואס באהערשט אים אצינד.
דארטן,  איז  חיים  חפץ  דער  נאר  ליידיג.  איז  שול  די 
און  צער  די  ער  דערקענט  אויגן  ווייכע  זיינע  מיט  און 
אויף  אויסגעלייגט  ליגט  עס  וואס  צוגעלייגטקייט  די 
הערשל. ער דערנענטערט זיך צו אים און הייבט אן צו 

שמועסן מיט אים.
דערציילט  און  אויס  אים  הערט  זצ"ל  חיים  חפץ  דער 
אים איבער זיינע פערזענליכע צרות און וואס עס איז 
אריבער אויף אים פון זיינע יונגע יארן. דער חפץ חיים 
רעדט צו אים מיט א ווייכע שפראך, ער שטארקט אים, 
ער זאגט אים גוטע ווערטער וואס זאלן אויפהייבן זיין 
צוקלאפטער געמיט און אריינלייגן אין אים אביסל פון 

די פארלוירענע חיות וואס ער האט מער נישט.
עס איז יום כיפור ביינאכט. די צייט איז זייער טייער, 
גארנישט.  אויף  נישט  קוקט  חיים  חפץ  דער  אבער 
האט  ער  ווי  געדולדיג,  פאמעליך,  אים  מיט  רעדט  ער 
ווערט  ער  וועו  ביז  וועלט,  די  אין  צייט  מערסטע  די 
איז  ער  ווען  נאר  געשטארקט.  און  אויפגעמונטערט 
אויפגעלייגט,  בעסער  שוין  איז  ער  אז  איבערגעצייגט 

גייט ער אוועק פון אים.
אין די מעשה ליגט א שטארקער דערהער. יעדער פון 
אונז ווייסט ווי טייער עס איז געווען א רגע ביים הייליגן 
חפץ חיים, און אז עס איז אזוי א גאנץ יאר איז עס פי 
כמה אזוי אין דעם הייליגסטן טאג פון יאר, אבער דאך, 
ווען דער חפץ חיים זעט אז א איד איז צוגעלייגט, אז 
ער דארף א גוט ווארט, לאזט ער אפ אלע זייטיגע זאכן 

און ער לאזט זיך אראפ צו אים.
אזא  אין  זיין  קענען  צו  חיים  חפץ  א  זיין  דארף  מען 
אז  דעם,  פון  זיך  מען  קען  אפלערנען  אבער  מדריגה, 
אין יעדן מצב וואס דער מענטש געפינט זיך, זאל מען 
קען  מען  וויאזוי  זוכן  און  איד  צווייטן  א  פון  טראכטן 
דעם  אין  און  איד,  צווייטן  א  פאר  ווארט  גוט  א  זאגן 

זכות וועלן מיר פועל'ן א גוטע יאר.
די פאראינטרעסירטע צו מיט טיילן מזכה זיין את 
הרבים מיט מעשיות פון השגחה פרטית זאל שיקן 
צו ר' שמחה סמואלס  אין פקס: 15326517922   

עס 
שטייט אינעם הייליגן ספר דברי חיים (ליוה"כ ד"ה בפסוק וכפר בתוה"ד): 
מיר זעען בחוש, אז יעדער איד באקומט א התעוררות תשובה פון טיפעניש 
נֵי  מִבְּ נישט  זענען  וועלכע  פוקרים  די  אויסער  הקדוש,  יום  אום  הארץ  פון 
רָאֵל. זיינע הייליגע ווערטער זענען מרומז אין די ווערטער פונעם הייליגן  יִשְׂ
שׁוּבָה פאר יעדן  רמב"ם ז"ל (פ"ב מהל' תשובה ה"ז): יום הכפורים איז א זְמַן תְּ
איינעם, סיי פאר א יחיד און סיי פארן ארבים, און עס איז א צייט פון מחילה 

און סליחה פאר אידן.
געהערט  וואס  איינער  יעדער  אז  מיר,  זעען  ווערטער  הייליגע  זייערע  פון 
צום אידישן פאלק, באקומט אן ערוועקונג צו תשובה פון טיפן הארצן אין 
באשעפעניש  ספעציעלע  א  איז  טאג  דער  וויבאלד  טאג.  הייליגן  דעם  אט 
(תדא"ר פ"א), א מֵעֵין פון דאס באשאפונג פונעם אוֹר וואס וועט זיין לעתיד 
ווען  ו'),  אור,  תורה  פרק  יומא,  שלה"ק,  אין  געברענגט  יעקב,  (תולעת  לבוא 
מען עסט נישט און מען טרינקט נישט און מען איז ענדליך צו די מלאכים, 
און  אויבערשטן,  פארן  תשובה  נשמה  אידישע  יעדע  טוט  דעמאלטס  און 
דערנענטערט זיך צו אים, אזוי ווי לעתיד לבוא וועט יעדער תשובה טון. און 

רָאֵל". ל, וְקֵץ מְחִילָה וּסְלִיחָה לְיִשְׂ שׁוּבָה לַכֹּ דער טאג איז א "זְמַן תְּ
אט די אמת'ע אמונה טוט אויסשרייען און דערקענט ווערן אין יעדן ארט, 
אזוי ווי עס איז באוואוסט אז אלע גאסן אינעם הייליגן לאנד ווערן שטיל 
אין דעם טאג, און אלע מידיע נעצן ווערן פארשפארט (איינמאל אין יאר), 
דעם  האלטן  איינוואוינער  די  פון  פראצענט  ניינציג  און  פינף  העכער  און 
הייליגן טאג (אין שול, אדער מיטן פאסטן וכו'), און יעדער איינער ווערט 
נתעורר צו תשובה און צו בעטן מחילה בין אדם לחבירו און בין אדם למקום, 
אזוי ווי דער הייליגער דברי חיים טוט קלאר באשטימען, אז אויב איינער 
ר  איז נישט נתעורר געווארן צו תשובה, איז ער חלילה פון די "פּוֹקְרִים אֲשֶׁ

ה", רחמנא לישזבן. רָאֵל הֵמָּ נֵי יִשְׂ לאֹ מִבְּ
פאלגנד איז א שרעקליכע מעשה, וואס מיר האבן ארויסגענומען פונעם אוצר 
"טיב המעשיות" פון רבינו שליט"א, די געוואלדיגע השגחה עליונה וואס דער 
מסבב כל הסיבות האט צוגעפירט אז דער גרויסער און געוואלדיגער גדול 
הדור, מרן הגאון רבי חיים עוזר זצוק"ל, זאל אנקומען צו א פארשטופטן און 
פאררוקטן ארט און דארט אפרעכטן דעם הייליגן טאג פון יום הכיפורים, 
צוריקצוקערן א פארבלאנדזשעטע נשמה צו איר שורש, און נאר ער  כדי 
האט געקענט צוריקברענגען דעם איד פון פארפאלן ווערן חלילה, אזוי ווי 

מיר וועלן זען ווייטער אין די מעשה.
-> • <--> • <-

מרן הגאון המפורסם, דער עמוד ההוראה בדורו, רבי חיים עוזר גראדזינסקי 
גאנץ  וואס  ווילנא,  שטאט  באקאנטע  די  פון  רב  דער  געווען  איז  זצוק"ל, 
ער  וואס  אויסערדעם  פסקים.  זיינע  אויף  פארלאזט  זיך  האט  ישראל  כלל 
איז געווען א גרויסער רב און א וועלטליכער פוסק פונעם אויבנאָן פון דעם 
קינדער,  אידישע  לטובת  געטון  אסאך  אויך  ער  האט  אידנטום,  חרד'ישן 
ער  איז  ספעציעל  הפרט.  וצרכי  הכלל  צרכי  די  פאר  ובגשמיות,  ברוחניות 
באוואוסט געווארן דורך זיינע אימערמידליכע פעולות צו ראטעווען דעם 
זענען  וואס  צייטן  שווערע  די  אין  התורה,  עולם  דער  און  הישיבות  עולם 
געקומען אויף דער וועלט אין זיינע צייטן. זייענדיג דער רב אינעם גרויסן 
יהדות  פונעם  שיף  דעם  געפירט  ער  האט  ווילנא,  שטאט  באקאנטן  און 
החרדית, אזוי ווי א געלערנטער קאפיטאן, און איז געווען געלויבט ביי אלע 

אידישע קינדער.
אבער  געווארן,  שוואך  זייער  עוזר  חיים  רבי  איז  יארן,  עלטערע  זיינע  אין 
זיין  מיט  אנגעגאנגען  איז  און  פריש  געהאלטן  זיך  ער  האט  פונדעסטוועגן 
עבודת הקודש אן קיין ענדערונג, און ממש ביז זיינע לעצטע טעג האט ער 
ווייטער פארגעזעצט צו טון פעולות מיט מסירות נפש כדי צו ראטעווען די 
הייליגע ישיבות, וואס פילע פון זיי האבן זיך איינגעזאמלט קיין ווילנא, און 

צו ראטעווען דעם עולם התורה.
צו  זיך  אב,  חודש  פון  טעג  די  אין  געפארן  עוזר  חיים  רבי  איז  יאר  איין 
א  אלס  באוואוסט  איז  וועלכע  "מארינבאד",  שטעטל  די  אין  אפרוען 
קרענק  פארשידענע  פון  אויסגעהיילט  ווערן  מענטשן  וואו  היילונגס־ארט 
און מיטמאכענישן, מיט די געזונטע בעדער און מינעראלן וואס פליסן אין 
און  רו  האבן  געדארפט  האבן  וועלכע  רבי'ס  און  רבנים  פילע  טייכן.  אירע 
היילונג האבן זיך צוזאמגענומען אין אט דעם שטעטל, ווי אויך אסאך חולים 
און זקנים וואס האבן זיך געדארפט ערהוילן, און קומען פלעגט מען אהין 

פון אלע עקן וועלט.
די שטאט איז געווען ספעציעל געבויט אלס ארט פון רו און ערהוילונג, פאר 

די פילע געסט וועלכע האבן דארט באזוכט, און איבער די גאסן וואס קוקן 
קליינע  פילע  געווען  צושפרייט  זענען  טייכלעך,  און  טייכן  די  אויף  ארויס 
דירות פאר אפרו, און פילע קליינע שטיבלעך, וואס מען האט פארדינגען צו 

די וועלכע זענען אנגעקומען אין שטאט פאר אפרו.
ווען די אפרו־וואכן האבן זיך געענדיגט, האט דער ווילנער רב זיך געוואלט 
פילע  און  שוועל,  ביים  שוין  שטייט  אלו"ל  חודש  אהיים,  צוריקקערן 
טעג,  הייליגע  די  צו  צוגרייטונג  אין  אים  אויף  געווארט  האבן  אויפגאבעס 
און דאס אנהייב פונעם נייעם יאר על התורה ועל העבודה, מיטן איבערגעבן 
אין  תשובות  שרייבן  מיטן  און  דין  בית  אינעם  זיצן  מיטן  כסדר,  שיעורים 

הלכה, און אזוי ווייטער.
אבער ווען די דאקטוירים האבן אים אונטערגעזוכט, זענען זיי נישט געווען 
אים  האבן  נאר  שטעטל,  דאס  פארלאזן  שנעל  אזוי  זאל  ער  אז  צופרידן 
זיך  און  שטעטל  אין  וואכן  עטליכע  נאך  בלייבן  זאל  ער  אז  גע'עצה'ט 
געווען,  איז  איבערגעגעבן  האבן  דאקטוירים  די  וואס  דיאגנאז  די  ערהוילן. 
אז זיין געזונט־צושטאנד ווערט טאקע בעסער, א דאנק זיין אפרו און די 
זיי  שטעטל.  אין  דא  זייענדיג  געטון  האט  ער  וואס  רפואה־זאכן  אנדערע 
נאך  איז  ער  און  גענוג,  נישט  איז  אלעס  דאס  אז  צוגעגעבן,  אבער  האבן 
אלץ צי שוואך, און גוט וועט ער טון אויב ער וועט ערלויבן זיין קערפער 
א  נאך  נאר  און  ווערן,  געזונט  מער  וועט  ער  ביז  שטארקן,  צו  מער  זיך 
גוטן  דעם  ווערן  דערקענט  וועט  היילונג,  און  רו  פון  תקופה  ווייטערדיגע 

תועלת פונעם אפרו.
רבי חיים עוזר האט געהערט דעם מיינונג פון די דאקטוירים און האט עס 
פון  מצוה  די  באפוילן  דאך  אונז  האט  תורה  הייליגע  די  ווייל  אנגענומען, 
תֵיכֶם" (דברים ד, טו), און וויבאלד דער דאקטער האט  ם מְאֹד לְנַפְשֹׁ מַרְתֶּ "וְנִשְׁ
רשות אויסצוהיילן, דארף מען מקיים זיין דאס וואס זיי הייסן. אזוי איז דער 
חשוב'ער רב געבליבן אין מארינבאד און זיך דארט אפגערוט נאך עטליכע 
וואכן, ווען די עבודה פון די הייליגע טעג פון אלו"ל, האט ער געטון דארט 
וואו ער האט זיך געפינען, און האט עוסק געווען אין תורה און אין תשובה 

מיט מנוחת הדעת און מנוחת הנפש.
דערווייל האבן זיך דערנענטערט די הייליגע טעג פון ראש השנה, און רבי 
חיים עוזר האט זיך נאכאמאל אונטערגעזוכט ביי זיינע דאקטוירים, וועלכע 
האבן אויסגעדריקט צופרידנקייט פון זיין פארשריט אין געזונט, און ווי עס 
זעט אויס האט דאס ארט אסאך פארבעסערט זיין קערפער, און דעריבער 
א  נאך  בלייבן  זאל  ער  אז  געבעטן  שטארק  אים  דאקטוירים  זיינע  האבן 
וואך אין שטעטל, ווייל וויבאלד מען איז שוין אנגעקומען ביז אהער, און 
דאס ערהוילונג גייט זייער גוט, איז זיכער אז נאך א וואך וועט זייער גוט 
די  האבן  קערפער! –  אפגעשוואכטן  פונעם  ערהוילונג  דאס  אוועקשטעלן 

דאקטוירים באשטימט.
אין אנהייב האט רבי חיים עוזר זיך פראבירט דינגען מיט זיי, ווייל עס קומען 
דאך שוין די סליחות־טעג און דער הייליגער יום טוב ראש השנה, וואס אין 
די טעג האט דער רב פון שטאט זייער וויכטיגע ארבעט אין זיין שטאט, סיי 
מיטן פסק'נען די פילע שאלות וואס ערוועקן זיך אין די טעג, און סיי מיטן 
איבערגעבן דרשות און שמועסן צו ערוועקן דעם קהל צו תשובה, און אויך 
אנציווינטשן די מענטשן פון די קהילה פאר א גוט געבענטשט יאר, און נאך 

פילע אזעלכע אנגעלעגנהייטן.
דאס ערשיינונג פונעם רב אינעם גרויסן שול, האט דער ווילנער רב ווייטער 
גע'טענה'ט, איז זייער וויכטיג און האט א גרויסע השפעה, און נאכדערצו ווען 
עס רעדט זיך פונעם גרויסן שול אין ווילנא. די דאקטוירים האבן זיך אבער 
געהאלטן ביי זייערס, אז כדי ער זאל אנקומען צו זיין געווינטשענעם געזונט 
צושטאנד, זאל ער בלייבן דא נאך א וואך, און זיי האבן ערקלערט אז אויך 
דא אין מארינבאד געפינט זיך א שול, און דער רב וועט מוזן בלייבן דא 

כאטש נאך א וואך, כדי צו שטארקן זיין קערפער.
נישט האבנדיג קיין אנדערע ברירה, איז דער רב געבליבן נאך א וואך אין 
שטאט, און האט געשיקט א טעלעגראם קיין ווילנא, אז צוליב זיין געזונט 
השנה,  ראש  פון  טעג  די  פאר  שטאט  אין  זיין  נישט  יאר  דאס  ער  וועט 
זאלן  זיי  אז  שטאט,  די  פון  דיינים  די  און  מורי־צדק  די  פון  בעט  ער  און 
פארטרעטן זיין ארט און פסק'נען אלע שאלות, סיי איבער די הלכות פון די 
טעג, און וועגן פאסטן אינעם הייליגן טאג יום הכיפורים, איבער די הלכות 
פון די ארבע מינים, און אזוי ווייטער, און אויך לאזן הערן אלע געווענליכע 
אנשטאט  לאנג,  יארן  שוין  איינגעפירט  זענען  וואס  דרשות  און  שיעורים 

אים.
אבער זייענדיג אין די הייליגע טעג אין א פרעמד ארט, האט רבי חיים עוזר 
רמז  א  אלס  אויסגעטייטשט  דאס  האט  ער  הדעת.  חלישות  גרויס  געהאט 
פון הימל, אז ער דארף פארלאזן דאס רבנות־שטעלע פון די גרויסע שטאט 
ווילנא. ער זעט דאך אז זיי קענען זיך דארט אן עצה געבן אויך אן אים... 
די פילע שאלות אין הלכה וועלן זיי איבערגעבן פאר די מורי־צדק, און די 
דרשות וועלן די אנדערע רבנים און דיינים אין שטאט לאזן הערן. עס פעלן 
דאך נישט קיין תלמידי חכמים אין ווילנא... האט רבי חיים עוזר געטראכט 
צו זיך, זעט אויס אז איך בין איבעריג אין ווילנא, און מען דארף מיר דארט 

שוין נישט האבן... רבי חיים עוזר האט געהאט גרויס צער דערפון.
קיין  צוריקצופארן  געפלאנט  עוזר  חיים  רבי  האט  השנה,  ראש  נאך  גלייך 
און  דרשה,  שבת־שובה  דעם  איבערגעבן  קענען  כאטש  און  ווילנא, 
אריינגייענדיג  וואונדער,  גרויס  זיין  צו  אבער  ווילנא.  אין  כיפור  יום  זיין 
גרונטליך  דאקטער  דער  אים  האט  באזוכט,  לעצטן  פארן  דאקטער  צום 

און  אויסגעפירט אונטערזוכט,  האט  ער 
טראצדעם  א אז  דא  איז  עס  וואס 

געוואלדיגע פארבעסערונג אין זיין געזונט־צושטאנד אינעם יעצטיגן 
וואך, פונדעסטוועגן, כדי דאס ערהוילונג זאל איבערלאזן א לאנגע 
צייכן אויף זיין קערפער, וואלט ער אים שטארק פארגעשלאגן אז 
ער זאל בלייבן פאר נאך א וואך זיך אפרוען דא אין שטעטל, כדי צו 

ערגענצן זיין ערהוילונג.
געווען  עוזר  חיים  רבי  איז  דאקטער,  פונעם  ווערטער  די  הערנדיג 

זייער פארקלעמט. פון איין זייט, דארף מען דאך אויסהערן דעם דאקטער 
און אים פאלגן. אבער פון די אנדערע זייט, וואס וועט זיין היינטיג יאר מיט 
די גאנצע עבודה פונעם הייליגן טאג און מיט די דרשות וואס ער פלעגט 

שטענדיג האלטן פאר זיין חשוב'ע קהילה אין די גרויסע שטאט ווילנא.
עס איז אים זייער שווער געווען צו פארדייען דעם געדאנק, אז היינטיגס יאר 
וועט ער דארפן אפרעכטן די עבודה פונעם הייליגן טאג זייענדיג ווייט פון 
זיין שטאט, אין אזא פרעמדע ארט. יעצט איז שוין קלאר געווען ביי אים, 
אז דאס איז א דייטליכער סימן פון הימל, אז ער מוז תיכף פארלאזן דאס 

רבנות אין ווילנא, און זיצן און לערנען תורה פאר זיך אליין.
ווי עס זעט אויס, האט רבי חיים עוזר אויסגעפירט זיין מסקנא, אז פון הימל 
וויל מען בעסער אז ער זאל פארלאזן דאס רבנות־שטעלע, און אז מער זאל 
ער נישט עוסק זיין בצרכי הרבים, און ער האט באשלאסן ביי זיך אז גלייך 
דיין  פאר  איבערגעבן  ער  וועט  ווילנא,  קיין  צוריקקערן  זיך  וועט  ער  ווען 

קהילה זיין אנטזאגס־בריוו...
פאר  טאג  א  געווען  איז  דאס  תשובה,  ימי  עשרת  די  אינמיטן  טאג,  איין 
די  ביי  שעה'ן  פארטאגס  די  אין  געזעצן  איז  רב  דער  ווען  כיפור,  יום  ערב 
בעדער וואס זענען נעבן דעם וואונדערליכן טייך, און האט געטרינקען פון 
די ספעציעלע וואסערן, איז דארט אנגעקומען א יונגער אידישער מענטש, 
מיט א מאדערנעם אויסזען און געשניצטער בערדל, וועלכער איז נארוואס 

אנגעקומען צו די בעדער.
רבי חיים עוזר האט זיך אביסל געוואונדערט, זעענדיג א איד וואס איז יעצט 
אהיימגעפארן,  שוין  זענען  געסט  אידישע  רוב  וויבאלד  פארן,  צו  געקומען 
זיך  ביי  טובים  ימים  די  אין  און  טעג  הייליגע  די  אין  געפינען  צו  זיך  כדי 
זענען  עס  אז  אזוי  קהילה,  זייער  פון  מענטשן  די  צווישן  און  אינדערהיים 

כמעט נישט געווען קיין אידישע געסט אין שטעטל.
רבי חיים עוזר האט זיך זייער געפריידט צו טרעפן נאך א איד, און האט 
נישט  ער  האט  רעדנדיג,  אזוי  אים.  מיט  שמועס  א  אנקניפן  אנגעהויבן 
באשלאסן  האט  איד  א  אז  זיין  קען  עס  וויאזוי  וואונדער,  זיין  באהאלטן 
קיין  טעג  הייליגע  אזעלכע  אין  דווקא  אנקומען  און  הויז  זיין  פארלאזן  צו 
צו  געהאט  הנאה  זייער  האט  יוגנטליכער  אידישער  דער  מארינבאד. 
ער  כאטש  און  רב,  עלטערן  מיטן  פריינטליך  שמועסן  און  פארברענגען 
האט אים נישט געקענט, איז ער געווארן נאנט מיט אים, אן צו פארשטיין 
זיך  ער  האט  אזוי  און  איד,  דעם  צו  שטארק  אזוי  אים  ציט  עס  פארוואס 

געפינען ווי ער לייגט פאָר זיין גאנצן לעבנס־געשיכטע פארן חשוב'ן רב.
געווען  איך  בין  דערציילונג,  זיין  אנגעהויבן  איד  דער  האט  יוגנט,  מיין  אין 
זייער אן ארימער און צוקלאפטער בחור. איך בין געבוירן געווארן אין איינע 
פון די קליינע שטעטלעך אין פוילן, צו ארימע און קראנקע עלטערן. ווען 
איך בין געווארן א גרויסער בחור, האב איך פאר'מיאוס'ט דאס ארימע און 
דלות'דיגע לעבן, איך האב שטארק מקנא געווען די גבירים וואס איך האב 

געקענט, און איך האב געצילט צו ווערן אן עושר.
וויבאלד לויט די שמועות וואס איך האב געהערט, איז אין אמעריקע גרינגער 
צו ווערן אן עושר... האב איך באשלאסן אז איך גיי זיך אריבערציען קיין 
שיפס־קאפיטאן,  פארן  געהילף  אלס  פארדינגען  זיך  האב  איך  אמעריקע. 
אומזיסט  מיטקומען  צו  ערלויבט  דעם  אנשטאט  מיר  האט  וועלכער 
מיינע  שוין  זענען  שפעטער  חדשים  דריי  און  אמעריקע,  קיין  שיף  מיטן 
גלייך  זיך  האב  איך  אמעריקע.  גרויסע  די  פון  באדן  אויפן  געשטאנען  פיס 
ארויסגעלאזט זוכן וואו און וויאזוי מען קען מצליח זיין אין געשעפטן, און 
איך האב ברוך השם געזען גרויס הצלחה אין מיין ארבעט, און נאך א קורצע 
אריינגעגאנגען  אינגאנצן  איך  בין  געלט...  פון  לאנד  אינעם  וויילן  פון  צייט 
אינעם ים פון די געשעפטן און פון געלט און איך האב פארגעסן פון אלעס. 
פארדינט  האב  איך  און  פארמערט,  שטארק  זיך  האבן  פארמעגנס  מיינע 

אסאך געלט אזוי ווי איך האב געהאפט.
איין טאג האב איך באקומען א בריוו פון מיין גרויסן ברודער, וועלכער האט 
געשריבן צו מיר פון פוילן, אז ער האט א ווייב און קינדער, א גרויסע משפחה 
בלי עין הרע, און ער האט מיר דערציילט אז זיין מצב הפרנסה איז זייער 
שווער דארט אין די ארימע פוילן, און וויבאלד עס איז אנגעקומען צו אים די 
שמועה אז איך בין רייך געווארן אין אמעריקע, האט ער מיר געבעטן הילף, 

אויב איך קען אים שטיצן מיט זיין משפחה.
האב  איך  בעטן,  געלאזט  גערן  זיך  האב  איך  אז  זעלבסט־פארשטענדליך 
האט  פארמעגן  און  געלט  און  משפחה,  אייגענע  קיין  געהאט  נישט  דאך 
מיר ברוך השם נישט געפעלט, האבנדיג דערפון פילע צענדליגע טויזנטער, 
האב איך אים אנגעהויבן שיקן יעדן חודש א שיינע סומע געלט, וואס האט 
אים געהאלפן אויסהאלטן זיין משפחה. מיין ברודער האט מיך באדאנקט 

שטענדיג  האט  און  הארץ,  זיין  פון  טיפענישן  די  פון  דערפאר 
באצייכנט אין זיינע בריוו אז איך האב זיי פשוט געראטעוועט פון 
הונגער. איך האב זייער ליב געהאט דעם קשר מיט די בריוו צו מיין 
ברודער און זיין משפחה, וויבאלד זיי זענען געווען מיינע איינציגסטע 

קרובים.
מיר  האט  צייט,  לענגערע  א  נאך 
איינע  אין  געשריבן  ברודער  מיין 

יהודי יקר! אל תחזיק טובה לעצמך, הנך מוזמן להדפיס ולהפיץ את העלון באזור מגוריך ולהיות שותף לזיכוי הרבים. המעוניינים יקבלו את העלון במייל (אפשר גם ישירות לדפוס) בקובץ להדפסה.

פון זיינע בריוו, אז צום גרויסן ווייטאג איז ער קראנק געווארן מיט א 
שווערע מחלה ל"ע, און ער קען שוין בכלל נישט ארבעטן און שפייזן 
זיין משפחה. פון דעמאלטס האב איך אנגעהויבן שיקן יעדן חודש א 
דאפלטע סומע, כדי זיי זאלן קענען אנגיין בכבוד, און אויך כדי צו 

דעקן זיינע מעדיצינישע קאסטן.
נאר געציילטע חדשים זענען דורכגעגאנגען, און עס איז געקומען א 
א  אנגעזאגט  מיר  האט  וועלכע  ברודער,  מיין  פון  ווייב  די  פון  בריוו 
נישט גוטע בשורה, אז מיין טייערער ברודער האט נישט אריבערגעטראגן 
זיין קרענק, און ער איז ליידער אוועק פון דער וועלט. ווי פארשטענדליך, 
האב איך געהאט גרויס צער פון די פטירה פון מיין טייערער הארציגער 
ברודער, און יעצט האב איך געפילט א שטארקער חוב אוועקצושטעלן די 
פארווייטאגטע משפחה פון מיין ברודער, און איך האב זיי געשיקט גאר 
גרויסע סומעס געלט, כדי כאטש די דאגה פון פרנסה און געלט זאל נישט 

פארשווערן זייער לעבן.
נאכן שיקן עטליכע מאל גרויסע סומעס געלט און אויך מתנות, און נאך 
בריוו וואס מיר האבן זיך געשיקט, איז ארויפגעקומען א מחשבה אין מיין 
הארץ, אז איך קען חתונה האבן מיט די אלמנה פון מיין ברודער, וואס לויט 
ווי עס האט אויסגעזען פון די בריוו איז זי א גוטע און וואוילע פרוי, און 
יעצט איז זי אן אלמנה און איך בין אליין, וועלן מיר קענען חתונה האבן 

און לעבן צוזאמען אנגענעם.
איך  האב  איר,  צו  געשיקט  האב  איך  וואס  בריוו  קומענדיגן  אינעם 
פארגעשלאגן מיין פלאן, אז אנשטאט שטענדיג צו שיקן געלט און בריוו, 
וואלט אפשר בעסער געווען אז מיר זאלן חתונה האבן צוזאמען. זי האט 
בעסער  וואלט  אפשר  און  איר,  געפעלט  פלאן  דער  אז  צוריקגעשריבן 
געווען אז איך זאל קומען קיין פוילן, כדי מען זאל זיך קענען באקענען 

פון נאנט.
אויפן  ארויסגעלאזט  זיך  און  פעקלעך,  מיינע  צוזאמגעפאקט  האב  איך 
ווייטן וועג פון אמעריקע קיין פוילן, און וויבאלד געלט פעלט מיר נישט, 
ברוך השם, האב איך באשטעלט אן ארט אין א נייעם הערליכן שיף, און 
איך בין ארויסגעפארן. נאר צום באדויערן בין איך קראנק געווארן אויפן 
וועג מיט א שווערן ים־קרענק, וואס געפינט זיך אפט ביי מענטשן וועלכע 

זענען נישט צוגעוואוינט צו פארן איבערן ים.
דעריבער, האט דער איד אויסגעפירט, האב איך געטראכט אז זיכער איז 
נישט געוואונטשן אז איך זאל אנקומען אזוי, זייענדיג קראנק און שוואך... 
באוואוסטן  אינעם  אפשטעלן  זיך  וועל  איך  אז  באשלאסן  איך  האב 
היילונגס־ארט, מארינבאד, וואו דער ספעציעלער לופט, צוזאמען מיט די 
מינעראלישע וואסערן וואס געפינט זיך אין אירע טייכן, וועלן מיר העלפן 
און היילן, און אזוי וועל איך צוריקקומען צו מיינע כוחות, און איך האף 
אז נאכן געזונט ווערן, וועל איך קענען פארזעצן מיין וועג קיין פוילן, און 
חתונה האבן מיט די ווייב פון מיין ברודער, וועלכע ווארט שוין אויף מיר 

מיט אומגעדולד...
גאסט,  פונעם  דערציילונג  דעם  געהערט  האט  עוזר  חיים  רבי  ווען 
ער  האט  עלטער  זיין  טראץ  און  געווארן,  דערשראקן  זייער  ער  איז 
א  מיט  און  התלהבות,  גרויס  מיט  פיס  זיינע  אויף  אויפגעשטעלט  זיך 
צוטרייסלטן שטימע, האט ער אנגעהויבן רעדן צו דעם איד: אוי וויי! ווי 
חסד  א  ממש  אהערגעשיקט!  דיר  האט  אויבערשטער  דער  אז  איז,  גוט 
פונעם אויבערשטן אז איך האב דיר באגעגנט איידער דו ביסט געגאנגען 
אויספירן דיין פלאן... ווייל דאס איז דאך א הארבער איסור מדאורייתא! 
זי איז דאך די ווייב פון דיין ברודער! נאר ווען עס איז דא די מצוה פון 
"יִבּוּם" האט די תורה ערלויבט פארן ברודער פונעם פארשטארבענעם צו 
ם זיין דאס יְבָמָה, אבער פאר דיר צו חתונה האבן מיט אט די אלמנה,  מְיַבֵּ
וואס איר מאן האט דאך איבערגעלאזט זין און טעכטער, איז ממש אן 

אוֹרַיְתָא!!! רחמנא ליצלן! לּוּי עֲרָיוֹת דְּ אִסּוּר גִּ
אבער צום גרויסן וואונדער פונעם רב, האט דער יונגער מענטש, וועלכער 
איז געווען א פולשטענדיגער עם הארץ, גארנישט געוואלט הערן. אלס א 
געלונגענער און טיכטיגער ביזנעסמאן, איז ער נישט גרייט געווען אז עפעס 
א 'צופעליגע' באגעגעניש מיט עפעס אן אלטער מענטש ביים וואסער אין 

מארינבאד, זאל אויפאמאל צושטערן זיינע הערליכע פלענער...
דער יוגנטליכער האט באשלאסן אז ער וועט זיך האלטן ביי זיינס, און 
פון  וועלט  אינעם  צוגעוואוינט  געווען  איז  ער  ווי  אזוי  זיין.  מוותר  נישט 

מסחר, מיט זיינע חברים די סוחרים, האט ער זיך דא אויך אנגעהויבן 
מען  וואס  זאך  יעדער  שנעל,  אזוי  נישט  גלייב  איך  דינגען:  צו 
די  וואס  דאס  אננעמען  שנעל  אזוי  נישט  וועל  איך  מיר!  פארקויפט 

ארטאדאקסישע רבנים זאגן אז דאס איז דער רצון הבורא וואס ער וויל 
פון מיר... איך בין זיכער אז דארט אין אמעריקע וועל איך זיך שוין טרעפן 
עפעס א רב וועלכער וועט מיר דאס מתיר זיין... דארטן זענען די רבנים 

נִים', די רעפארמער, רח"ל). מער מקיל... (דאס זענען די 'רַע-בָּ
ער  האט  דא,  האנדלט  ער  וועמען  מיט  געזען  האט  עוזר  חיים  רבי  ווען 
שטייען  מיר  ליבשאפט.  גרויס  מיט  מוסר־רייד  אים  צו  רעדן  אנגעהויבן 
דא, ממש נאנט צום הייליגן טאג יום הכיפורים, וואס אין אט דעם הייליגן 
טאג קערן זיך אלע אידן צוריק צו אונזער טאטע אין הימל, און יעדער 
זיכער  וועגן.  די  פאררעכט  מען  און  עבירות  זיינע  פארלאזן  טוט  איינער 
ווילסטו אויך פאררעכטן דיינע וועגן, און נישט נכשל ווערן חלילה מיט 

אזא הארבע עבירה.
און דער רב האט אויסגעפירט: זיכער וועסטו אויך קומען מארגן אינעם 
ארטיגן שול. זע צו קומען נאכמיטאג ביים דאווענען מנחה, און דו וועסט 
אליין הערן ווי מען ליינט אינעם ספר תורה, אינעם הייליגן און פארכטיגן 
טאג, די פרשה פון עריות וואס געפינט זיך אין ספר ויקרא (יח, טז): "עֶרְוַת 
דיינע  מיט  הערן  אליין  וועסטו  הִיא"!  אָחִיךָ  עֶרְוַת  ה,  תְגַלֵּ לאֹ  אָחִיךָ  ת  אֵשֶׁ

אויערן אז דאס איז זייער א הארבע עבירה!
דער יונגער אמעריקאנער איז אבער נאכנישט גרייט געווען זיך צו בייגן. 
ער איז שוין געווען צוגעוואוינט אז כמעט יעדער זאך וואס ער וויל האבן 
עס  ביז  עקשנות  מיט  צו  עס  פירט  דערגרייכן,  צו  פלאנט  ער  וואס  און 
געלונגט אים! האט ער גע'טענה'ט אז דער ספר תורה איז געשריבן מיט א 
פארצייטישן לשון הקודש... און אז ער פארשטייט סיי־ווי קיינמאל נישט 

די ווערטער וואס דער בעל־קורא זינגט אין די תורה...
פאר  איבערטייטשן  איך  וועל  אזוי  אויב  אים:  צו  געזאגט  רב  דער  האט 
דיר, ווארט ביי ווארט, די ווערטער פון די הייליגע תורה! דער מענטש איז 
אבער געבליבן פאר'עקש'נט: זעט אויס, אז דו קענסט מיר נישט... איך בין 
שוין אן ערפארענער סוחר פאר עטליכע גוטע יארן, און מיר וועסטו נישט 
קענען אפנארן... איך פארלאז מיך נישט אויף די טייטש, מען קען דאך 
גרינגערהייט פארדרייען אביסל די ווערטער, און עס ערקלערן וויאזוי מען 
וויל... איך 'קויף' נישט אפ יעדער זאך וואס דו וועסט באשליסן פאר מיר...
האט  ער  פראבלעם.  ערנסטער  אן  איז  דאס  אז  געזען  האט  רב  דער 
זאל  ער  אז  איד,  דעם  איבערצייגן  צו  כוחות  זיינע  אלע  מיט  פראבירט 
פארשטאנען  האט  ער  און  תורה,  הייליגע  די  פון  ווערטער  די  אננעמען 
כיפור,  יום  ערב  אום  יעצט  אהערגעשיקט  אים  מען  האט  השמים  מן  אז 
זיין  דערנענטערן  און  מחצבתו,  לצור  איד  דעם  צוריקצוקערן  כדי 
פארבלאנדזשעטע נשמה אינעם גרויסן טאג ווען אלע אידן טוען תשובה.
תשובה,  פון  התעוררות  דברי  דורך  צורעדן  פראבירט  אים  האט  רב  דער 
טוט  תורה  אמת'ע  און  הייליגע  אונזער  ווייט  ווי  אויף  ערקלערן  אים  און 
מחייב זיין דאס מציאות פון יעדן אידיש קינד, וועלכער מוז צופאסן זיין 
לעבן צו די הלכות פון די הייליגע תורה. דער יונגער מענטש איז אבער 
געבליבן ביי זיינס, זאגנדיג: אלעס איז פיין און וואויל, און איך בין גרייט 
עס אנצונעמען. אבער פון וואו וועל איך וויסן אז דאס וואס דו רעדסט 
איז ריכטיג, און אז די אלמנה, די ווייב פון מיין ברודער, איז אסור פאר מיר 

לויט די תורה? אפשר איז דאס נאר א טעות, אדער א חומרא?
דער רב האט פראבירט זיין כח אויף אלע סארטן וועגן, און ווען ער האט 
געזען אז גארנישט האט געהאלפן, האט ער אים געפרעגט, און געזאגט צו 
אים: יעצט זאג מיר דו אליין! אלעס וואס איך האב פארגעשלאגן, ווילסטו 
נישט אננעמען, און אפילו אין די קריאת התורה פון מנחה אום יום כיפור 
ביסטו חושד... אויב אזוי, וועלכער רב אין דער וועלט איז באגלייבט ביי 
וועסטו  פארבאטן,  איז  זאך  דער  אז  זאגן  דיר  וועט  ער  אויב  וואס  דיר, 

אננעמען זיינע ווערטער?
דער יונגער מענטש האט זיך פארטראכט פאר א מינוט. דאס איז געווען 
זייער א קלוגע פראגע. נאך אביסל טראכטן, האט ער געזאגט: איך האב 
איז  וועלכער  רב  גרויסער  א  דא  איז  ווילנא  שטאט  די  אין  אז  געהערט 
אלס  וועלט  גאנצער  דער  אין  באוואוסט  איז  ער  תורה,  אין  גרויס  זייער 
אויסגערופענער תורה'דיגע פערזענליכקייט, און זיין נאמען איז "דער גאון 
רבי חיים עוזר"! אויב ער וועט מיר פסק'נען אז די פרוי איז אסור חתונה 
צו האבן מיט מיר, וועל איך עס אננעמען בלב שלם! אבער נאר אים בין 
איך  וועל  וועלט  דער  אויף  רב  אנדערער  קיין  און  פאלגן,  צו  גרייט  איך 

נישט גלייבן!!!

דער הייליגער גאון האט נישט געקענט גלייבן וואס זיינע אויערן הערן, און 
ער האט געזאגט: איך בין דאך דער רב וואס דו האסט יעצט דערמאנט 
מיין  נאר  זע  ווילנא!!!  פון  רב  דער  עוזר,  חיים  רבי  בין  איך  נאמען...  זיין 
קינד, מיט וואספארא השגחה פרטית מען טוט דיר היטן פון הימל, און מען 
טוט אלעס פאר דיר אז דו זאלסט דיך צוריקקערן בתשובה שלימה, אז 
מען האט דיר באגעגנט מיטן ווילנער רב אין די ווייטע שטאט מארינבאד, 
כדי דו זאלסט הערן פון זיין מויל, דעם קלארן פסק הלכה אז אויב וועסטו 
חתונה האבן מיט איר וועסטו חלילה עובר זיין אויפן שרעקליכן עבירה 

פון גילוי עריות, רחמנא ליצלן!
מענטש  דער  זיך  האט  עוזר,  חיים  רבי  פון  וואונדער  גרויסן  צום  אבער 
ווייטער פאר'עקש'נט, און געזאגט: זעסט! אלע זענען שווינדלער, און מען 
אז  מעגליך  איז  וויאזוי  ווערטער!  זייערע  אויף  פארלאזן  נישט  זיך  קען 
דו ביסט רבי חיים עוזר? דאס איז זיכער שקר! וועט דען דער גרויסער 
רב פון ווילנא זיך געפינען אין אזעלכע הייליגע טעג אין די בעדער פון 
אין  אז  דאך  פארשטייט  איינער  יעדער  מארינבאד!  שטעטל  ווייטע  די 
מענטשן  די  צווישן  אינדערהיים,  אים  ביי  זיך  ער  געפינט  טעג  אזעלכע 
פון זיין קהילה, וואו ער געבט אוודאי איבער פילע דרשות און שמועסן, 
אין שפיץ פונעם שבת־שובה דרשה, די כל־נדרי דרשה און די דרשה פאר 
עוזר  חיים  רבי  שווינדל...  גרויסע  איין  ווי  מער  נישט  איז  דאס  נעילה... 
געפינט זיך אוודאי יעצט אין די גרויסע ווילנא, און עס איז נישטא יעצט 
קיין שום מעגליכקייט צו הערן פון אים א דעת תורה און פסק הלכה דא 
מענטש  יונגער  דער  האט   – זיך  געפינען  מיר  וואו  ארט  ווייטן  אינעם 

אפגעזאגט זיינס.
זיך  האט  וועלכער  משמש,  געטרייער  זיין  צוגערופן  עוזר  חיים  רבי  האט 
געפינען אינעווייניג אינעם הויז, אז ער זאל ארויסקומען צו זיי. ער האט 
גארנישט געקענט הערן וואס זיי האבן געשמועסט ביז יעצט. ווי נאר ער 
איז אנגעקומען אינדרויסן, האט אים דער רב גלייך געפרעגט: זאג נאר מיין 
טייערער דער אמת, ווער בין איך און וואס איז מיין נאמען? דער משמש 
האט נישט פארשטאנען די פראגע, און האט גלייך געזאגט: וואס הייסט? 
איר זענט דאך רבי חיים עוזר, דער רב פון די גרויסע שטאט ווילנא וואס 

איז אין די ליטע!!!
דער גרויסער עקשן האט אבער נאך אלץ נישט נאכגעלאזט, און געזאגט: 
זיכער האסטו אים געווינקען אז דו וועסט אים געבן אביסל שוחד... און 

איר האט געמאכט א יד אחת קעגן מיר...
נאך  געפרעגט  האט  גאסט  אמעריקאנער  דער  וואס  נאכדעם  אבער 
עטליכע מענטשן פונעם געגנט, וועלכער האבן שוין אלע געוואוסט ווער 
ער איז, און סיי אידן און סיי גוים האבן אים אלע געענטפערט פה אחד, אז 
דאס איז נישט קיין אנדערער ווי דער גאון און צדיק רבי חיים עוזר אליין.
ווי נאר ער האט דאס געהערט, זענען אלע זיינע טענות צושטערט געווארן, 
און ער האט מודה געווען אז ער האט געגרייזט. ער האט אנגענומען דעם 
פסק וואס איז ארויסגעגאנגען מפה קדשו פונעם רבן של ישראל, אז ער 
פארלאזט  נישט  האט  ער  פרוי.  די  מיט  האבן  חתונה  צו  פארבאטן  איז 
דעם גרויסן רב, איידער ער האט אים צוריקגעקערט בתשובה שלימה, און 

געלערנט מיט אים די יסודות פון די הייליגע תורה.
און  לעבנס־גאנג,  זיין  געטוישט  אינגאנצן  איד  דער  האט  כיפור  יום  נאך 
האט זיך צוריקגעקערט קיין אמעריקע אלס אן ערליכער איד, געטריי צום 
אויבערשטן און צו זיין תורה, און פאר זיין שוועגערין די אלמנה האט ער 
צו  אז  אויסגעפינען  האט  ער  אז  הענין,  מהלך  גאנצן  דעם  וויסן  געלאזט 

חתונה האבן מיט איר וואלט געווען אַן איסור דאורייתא, חלילה.
די שמחה פונעם גרויסן גאון, רבי חיים עוזר, איז געווען אומבאשרייבליך. 
ער האט געזאגט: פון הימל האט מען מיר צוריקגעגעבן דאס רבנות אין 
די שטאט ווילנא, וואס איך האב שוין געטראכט עס צו פארלאזן... יעצט 
קיין  אנקומען  געדארפט  האב  איך  פארוואס  געווארן  קלאר  מיר  ביי  איז 
מארינבאד און זיך דארט אויפהאלטן אין אזעלכע הייליגע טעג, ביז דער 
איז  ער  אז  אויסגעדריקט  קלאר  זיך  האט  וועלכער  אנקומען,  וועט  איד 
נישט גרייט אנצונעמען קיין דעת תורה פון קיין שום רב אויף דער וועלט, 

נאר פונעם רב פון ווילנא!
דעריבער, לוינט זיך פארן רב פון ווילנא מוותר צו זיין אויף אלעס, אויפן 
ראש השנה, שבת שובה און אפילו יום כיפור, אין די געזעלשאפט פון זיין 
הארבער  א  פון  קינד  אידיש  א  ראטעווען  צו  כדי  אלעס  קהילה,  הייליגע 
איסור פון די תורה, און צוריקצוקערן זיין הארץ צום טאטן אין הימל!

נורא נוראות!

